
NÁTTÚRUVAN­
LUKKA Borgar­
stjórin í Hvalba 
biðjur nú lands­
myndugleikar­
nar um hjálp til 
stóru náttúru­
vanlukkuna, sum 
hevur rakt Hval­
biar Kommunu

Áki Bertholdsen

Hetta er ein stór náttúruvan­
lukka, og hetta klára vit ikki 
sjálvi.

Tað sigur Janus Thomsen, 
borgarstjóri í Hvalba, eftir 
at grótgarðurin, sum verjir 
havnarlagið í Hvalba, fekk 
stóran skaða í briminum nú 
um vikuskiftið.

Janus Thomsen sigur, at 
ein stórur partur av grót­
kastinum er farin í brimi­
num, bæði á arminum, sum 
gongur út á fjørðin, og á 
arminum, sum gongur inn 
eftir fjørðinum.

Hann sigur, at hann nú 
hevur sent boð eftir fólki 
frá Landsbyggifelagnum 
at koma suður at meta um 
skaðan, og hvussu nógv tað 
fer at kosta at umvæla grót­
kastið. Samstundis skal ein 
ætlan leggjast fyri, hvussu 
tað skal gerast.

Tað er eisini vandi fyri, at 
sjálv havnin er full av grótið 
frá grótkastinum og vit 
skulu eisini.

Seinni í vikuni fer bygda­
ráðið eisini at seta seg saman 
at viðgera støðuna.

Men hann sigur, at hesin 
skaðin er so stórur, at hetta 
klárar Hvalbiar Kommuna 
ikki at gera aftur sjálv.

Tí heitir borgarstjórin nú 
á landsmyndugleikarnir um 
fíggjarliga hjálp til at um­
væla grótkastið.

Hava einki val
Hann sigur, at tað er ikki ein 
spurningur um grótkastið 
skal gerast aftur, ella ikki. 

– Havnarlagið er lívæðrin 
í kommununi, so tað má og 
skal gerast aftur sum skjót­
ast.

Og vit herja á beinan­
vegin at fáa eitt yvirlit yvir 
støðuna, og eina kostnaðar­
meting, sigur hann.

Men fáa vit ikki fíggj­
arliga hjálp frá lands­
myndugleikanum, stúri eg 

fyri avleiðingunum, tí so 
kann hetta verða mønusting­
urin fyri Hvalbiar kommunu, 
sigur hann.

– Hetta er ein spurningur 
um lív ella deyða fyri Hvalbi­
ar kommunu.

Gesi seinastu árini hevur 
kommunan eisini bygt barn­
agarð fyri einar 20 milliónir, 
umframt at tey heilt nýliga, 
hava skrivað undir sáttmála 
um at gera nýggjan bátahyl 
fyri 3,5 – 3,8 milliónir.

Hvalbiar kommuna fær 
einar 23 milliónir inn í skatti 
um árið, men tey hava eina 
lánibyrðu upp á eini 0,7 pro­
sent av eini álíkning.

– Vit hava spent bogan 
so hart, sum vit kunnu. Skal 
hann spennast meiri, støkk­
ur hann, sigur Janus Thom­
sen. 

Hann sigur, at skal 
kommunan bera allan kostn­

aðin sjálv, verður ikki rúm 
fyri nøkrum øðrum á fíggja­
rætlanini hesi næstu, nógvu 
árini.

Hvalba í und­
antaksstøða
Í 2008 fór grótkastið eisini 
stóran skaða í eini ódn og tað 
kostaði Hvalbiar kommunu 
einar 11 milliónir at gera tað 
aftur.

Tað var ein útreiðsla, 
kommunuan bardust við í 

fleiri ár, so tað, sum hendi 
um vikuskiftið, er ein dyggur 
smeitur fyri okkum, sigur 
hann.

Hann metir, at skaðin, 
sum hendi nú um vikuskiftið, 
verður minst líka dýrur.

– Skaðin í 2008, var í eini 
krepputíð, men nú eru tíðir­
nar so góðar, sum aldrin áð­
ur, og tað er ómetaliga dýrt 
at fáa nakað gjørt, so eg stúri 
fyri, at hesin skaðin verður 
líka dýrur, sum tann í 2008, 
sigur hann.

– Vit eru í eini rættiligari 
undantaksstøðu, tí hetta í 
roynd og veru er hetta ein 
náttúruvanlukka. Hetta er 
eitt so stórt tak, at vit klára 
tað ikki sjálvi og tí fara vit nú 
at biðja um fund við lands­
myndugleikarnar um fíggj­
arligan stuðul til at at gera 
skaðan aftur, sigur hann.

Hann sigur at enn hevur 
hann ikki hugflog til at hugsa 
sær, hvat avleiðingin verður, 

vilja landsmyndugleikarnir 
ikki spjaða til fyri at fáa 
skaðan umvældan.

Hann sigur, at tey fara eis­

ini at kann møguleikan fyri 
at gera grótkastið so sterkt, 
at tað heldur, tí at kann ikki 
ganga, at tey skulu standa í 
hesi støðuni hvørt 10. ella 
hvørt 15. ár. 

Ein sonn fragd
Hinvegin heldur borgarstjór­
in eisini, at í allari neyðini var 
tað ein sonn fragd at síggja, 
hvussu stórt samanhaldið í 
fólkinum er, tá ið tað stendur 
á.

Í gjár var boð eftir fólki 

at hjálpa til at rudda, og tað 
gekk ikki long tíð, so vóru 
eini 50 - 60 fólk til reiðar at 
fara til verka. Og tað gekk 
heldur ikki long tíð, so var 
alt tað leysa, sum lá og rakst 
allastaðni, tikið upp.

Hann sigur, at umframt 
bjargingarfólkini, hevur 
manningin hjá Sev eisini 
lagt nógv fyri at finna fáa 
streymveitingina aftur íu 
rættlag.

– Tað er sera umráðandi, 
at vit ikki falla í fátt, men 
taka saman lógvatøk og 
standa saman um sóknina, 
ljóðaði tað í gjár í eini felags 
áheitan frá Janusi Thom­
sen og Jóhan Eli Poulsen, 
løgtingsmanni fyri Fólka­
flokkin, sum er úr Sandvík. 

Myndirnar av skaðanum 
eru frá Hvalbiar Kommunu 
og tær vísa, hvussu umfat­
andi skaðin er.

VIT HERJA BEINANVEGIN 
Á AT GERA SKAÐAN AFTUR

          Hetta er 
ein spurning­
ur um lív ella 
deyða«

          Enn 
hevur hann 
ikki hugflog 
til at hugsa 
sær, hvat 
avleiðingin 
verður«

          Tað má 
og skal gerast 
aftur sum 
skjótast«

Grótkastið í Hvalba fekk aftur hesaferð stóran skaða


